Ա Մ Փ Ո Փ Ա Թ Ե Ր Թ
«Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից իրականացվող դիտարկման ընթացքում հսկիչ գնումների անցկացման կարգը սահմանելու մասին» Հայաստանի Հանրապետության կառավարության որոշման նախագծի կապակցությամբ շահագրգիռ գերատեսչություններից ստացված առարկությունների և առաջարկությունների վերաբերյալ
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	2.
	3.
	4.

	ՀՀ ֆինանսների նախարար

15.05.2012թ.

թիվ 1/3.3-2/6381-12
գրություն
	1. Կարգի 6-րդ կետից հանել «իսկ հսկիչ գնումների արդյունքում ձեռք բերված ապրանքների տնօրինման կարգը հաստատում է ծառայությունը» բառերը: Հսկիչ գնումների արդյունքում ձեռք բերված ապրանքների տնօրինման հարաբերությունները կարծում ենք, որ պետք է սահմանվեն սույն Կարգով, ուստի առաջարկում ենք Կարգը լրացնել դրանք սահմանող համապատասխան դրույթներով:
2. Կարգից հանել 7-րդ կետը, հաշվի առնելով, որ «Հսկիչ գնում կատարած պաշտոնատար անձի կողմից կատարված ծախսերը հատուցվում են ծառայության նյութական խրախուսման և համակարգի զարգացման ֆոնդի միջոցների հաշվին» դրույթը սահմանվում է  Կարգի նախորդ` 6-րդ կետով, իսկ հատուցման գործառույթը ծառայության աշխատակազմի ֆինանսատնտեսական ստորաբաժանման միջոցով կատարվելու դրույթի, սույն նախագծով սահմանելու անհրաժեշտության դեպքում, կարծում ենք կարելի է ներառել 8-րդ կետում, կամ լրացնել 9-րդ կետով:


	1. Առաջարկությունն ընդունվել է:
2. Առաջարկությունն ընդունվել է:
	1. Նախագծում կատարվել է համապատասխան փոփոխություն:
2. Նախագծում կատարվել է համապատասխան փոփոխություն:

	ՀՀ արդարադատության նախարարի առաջին տեղակալի 30.05.2012թ.

թիվ 02/3247-12
գրություն
	«Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից իրականացվող դիտարկման ընթացքում հսկիչ գնումների անցկացման կարգը սահմանելու մասին» Հայաստանի Հանրապետության կառավարության որոշումների նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:

       Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
Նախագծում իրավական այլ ակտերի նորմերի անհարկի կրկնություններ առկա չեն:
  
Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
1. Կարգի 1-ին կետում անհրաժեշտ է «սահմանվում է» բառերը փոխարինել «կարգավորվում են» բառերով, իսկ «օգտագործման կարգը:» բառերը՝ « օգտագործման կարգի հետ կապված հարաբերությունները:» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:             
      2. Նախագծով հաստատվող կարգի /այսուհետ՝ կարգ/ 5-րդ կետի համաձայն՝ արձանագրության մեկ օրինակը հանձնվում է տնտեսվարող սուբյեկտի ղեկավարին կամ նրան փոխարինող պաշտոնատար անձին, որն առարկություններ ունենալու դեպքում դրանք ներկայացնում է գրավոր: Այս առումով գտնում ենք, որ անհրաժեշտ է նշել, թե ինչ ժամկետներում պետք է տնտեսվարող սուբյեկտի ղեկավարը կամ նրան փոխարինող պաշտոնատար անձը  ներկայացնի իր առարկությունները:
     3.Կարգի 6-րդ կետի համաձայն՝ հսկիչ գնումների արդյունքում ձեռք բերված ապրանքների տնօրինման կարգը հաստատում է ծառայությունը: Այս առումով անհրաժեշտ է «ծառայությունը» բառը փոխարինել «ծառայության պետը» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 19-րդ հոդվածի պահանջները:
	1. Առաջարկությունն ընդունվել է:
2.  Առաջարկությունն ընդունվել է:
3. Առաջարկությունն ընդունվել է:

	1. Նախագծում կատարվել է համապատասխան փոփոխություն:
2. Նախագծում կատարվել է համապատասխան փոփոխություն:
3. Նախագծում կատարվել է համապատասխան փոփոխություն:


	ՀՀ գյուղատնտեսւոթյան նախարար

14.06.2012թ.

թիվ ՍԿ/04.3/3040-12
գրություն
	        1. 3-րդ կետի 2-րդ ենթակետը խմբագրել և հստակ նշել, թե ինչ «սահմանված          կարգի»      մասին է խոսքը, 

2. 4-րդ կետը խմբագրել, քանի որ համաձայն նախագծի հսկիչ գնում կատարելու համար հիմք կարող է հանդիսանալ միայն կարգի 3-րդ կետով սահմանված հիմքերը,

3. 5-րդ կետի «ստացված արդյունքները» բառերը փոխարինել «տեղեկատվություն գնված ապրանքների մասին (անվանումը, քանակը, փաթեթավորումը)» բառերով,

4. նույն կետի «3 օրացույցային օրվա ընթացքում դրանք ներկայացնում է գրավոր» բառերը փոխարինել <արձանագրության ստորին հատվածում կատարում է առարկությունների մասին գրառում, նշում իր անունը, ազգանունը, ստորագրում  և կնքում (կնիքի առկայության դեպքում)»,

5. 7-րդ կետի <պատճենը> բառը փոխարինել «ու հսկիչ գնման արդյունքում      կազմված արձանագրության պատճենները» բառերով:
	1. Առաջարկությունն ընդունվել է:
2.   Առաջարկությունն ընդունվել է:
3. Առաջարկությունն ընդունվել է:
4. Առաջարկությունն ընդունվել է:
5. Առաջարկությունն ընդունվել է:

	1.Նախագծում կատարվել է համապատասխան փոփոխություն:
2.Նախագծում կատարվել է համապատասխան փոփոխություն:
3.Նախագծում կատարվել է համապատասխան փոփոխություն:
4.Նախագծում կատարվել է համապատասխան փոփոխություն:
5.Նախագծում կատարվել է համապատասխան փոփոխություն:

	ՀՀ էկոնոմիկայի նախարարի տեղակալի 19.06.2012թ.
թիվ 05/17.2/3058-12
գրություն
	1. Անհրաժեշտ է խմբագրել Կարգի 3-րդ կետի 1-ին ենթակետը, քանի որ «դիտարկման ընթացքում սննդամթերքի, սննդամթերքի հետ շփվող նյութերի, սննդային և կենսաբանական ակտիվ հավելումների մակնշման մեջ առկա տեղեկատվության համապատասխանության որոշումը» հսկիչ գնում կատարելու հիմք չի կարող հանդիսանալ: 

Համաձայն «Սննդամթերքի անվտանգության մասին» ՀՀ օրենքի 15.1-րդ հոդվածի 1-ին մասի դիտարկումն իրականացվում է լիազոր մարմնի ղեկավարի հրամանի հիման վրա: Այսինքն դիտարկման հիմքը լիազոր մարմնի հրամանն է և այդ հրամանի հիման վրա իրականացվող դիտարկման ժամանակ, նույն հոդվածի 7-րդ մասին համապատասխան, սննդամթերքի , սննդամթերքի հետ շփվող նյութերի, սննդային ու կենսաբանական ակտիվ հավելումների մակնշման մեջ առկա տեղեկատվության համապատասխանությունը որոշելու նպատակով կարող է իրականացվել նաև հսկիչ գնում: 
2. 2-րդ ենթակետն առաջարկում եմ հստակեցնել, քանի որ անհասկանալի է ինչ տեղեկության մասին է խոսքը, ինչպես է այն սահմանվում և ինչ իրավական հիմքով դա կարող է հսկիչ գնման հիմք հանդիսանալ: «Սննդամթերքի անվտանգության մասին» ՀՀ օրենքի 15.1-րդ հոդվածի 1-ին և 7-րդ մասերին համապատասխան հսկիչ գնում կարելի է կատարել լիազոր մարմնի հրամանի հիման վրա իրականացվող դիտարկման ընթացքում: 
3. 5-րդ կետն անհրաժեշտ է խմբագրել, քանի որ անհասկանալի է, թե սուբյեկտի ղեկավարը կամ նրան փոխարինող պաշտոնատար անձն առարկություններ ունենալու դեպքում 3 օրացույցային օրվա ընթացքում դրանք գրավոր ում է ներկայացնում:
4. 6-րդ կետը և Որոշման նախագիծն անհրաժեշտ է խմբագրել, քանի որ գտնում եմ, որ հսկիչ գնումների արդյունքում ձեռք բերված ապրանքների տնօրինման կարգը նույնպես պետք է սահմանի ՀՀ կառավարությունը, քանի որ այդ գործառույթի ընթացքում  նախատեսվում է հաշվետվությունների  ներկայացում, կատարվում է գնված ապրանքի հետ վերադարձում վաճառողին, անհրաժեշտության դեպքում փորձարկումների իրականացում, չվերադարձված ապրանքների ի պահ հանձնում և այլն: Ուստի առաջարկում ենք հսկիչ գնումների արդյունքում ձեռք բերված ապրանքների տնօրինման կարգը ներառել սույն որոշման մեջ:
5. 7-րդ կետն անհրաժեշտ է խմբագրել, հաշվի առնելով ՀՀ օրենսդրությամբ սահմանված վճարման փաստը հաստատող այլ փաստաթղթի ներկայացումը: Դիտարկումներ կարող են իրականացվել օրինակ` մեծածախ վաճառողի (մատակարարի) մոտ, որն իրավասու է վճարման փաստը հաստատել այլ փաստաթղթով: 

Հակառակ դեպքում պետք է սահմանել, որ դիտարկումներն իրականացվում են միայն ՀԴՄ-ով աշխատող մանրածախ առևտրի ոլորտում (մանրածախ առևտրի և մանրածախ հանրային սննդի օբյեկտներում):


	    1.Առաջարկությունն ընդունվել է:

  2. Առաջարկությունն ընդունվել է:

3. Առաջարկությունն ընդունվել է:

4. Առաջարկությունն ընդունվել է:
5. Առաջարկությունն ընդունվել է:


	1.Նախագծում կատարվել է համապատասխան փոփոխություն:
2.Նախագծում կատարվել է համապատասխան փոփոխություն:
3.Նախագծում կատարվել է համապատասխան փոփոխություն:
4.Նախագծում կատարվել է համապատասխան փոփոխություն:
5.Նախագծում կատարվել է համապատասխան փոփոխություն:


	ՀՀ ԿԱ պետական եկամուտների կոմիտեի նախագահի 10.07.2012թ. թիվ 02/3-2/7174-12 գրության  


	1. Կարգի 3-րդ կետի 2-րդ ենթակետում կիրառվել է «ՀՀ օրենսդրությամբ սահմանված կարգով երրորդ անձից ստացված տեղեկություններ», իսկ 12-րդ կետի 2-րդ ենթակետում` «բացառությամբ Հայաստանի Հանրապետության օրենսդրությամբ նախատեսված դեպքերում» բառակապակցությունները: Այս առիթով ուշադրություն եմ հրավիրում այն հանգամանքի վրա, որ եթե ՀՀ օրենսդրությամբ այդպիսի կարգեր (բառացի նշանակությամբ) սահմանված չեն, ապա «Կարգի» դրույթների կիրառման հարցում կարող են իրավական հիմնախնդիրներ առաջանալ:
2.     Կարգի 5-րդ կետի վերաբերյալ.

2.1. Կարգի 5-րդ կետում “օրացուցային” բառը առաջարկում եմ փոխարինել “աշխատանքային” բառով, այլապես կարող են լինել դեպքեր, երբ առարկություններ ունենալիս տնտեսավարող սուբյեկտը գործնականում չկարողանա 3 օրացուցային օրվա ընթացքում դրանք գրավոր ներկայացնել Ծառայություն, իսկ 14-րդ կետում` “13-րդ” բառերը` “12-րդ” բառերով:
2.2. Նախագծով հաստատվող կարգի 5-րդ կետով նախատեսվում է արձանագրության մեջ նշել տեղեկատվություն գնված ապրանքների մասին (անվանումը, քանակը, փաթեթավորումը): Առաջարկում եմ որպես պարտադիր վավերապայման արձանագրության ձևում ներառել նաև ապրանքի գնի (արժեքի) վերաբերյալ տեղեկությունը: Առաջարկն առավելապես կարևորվում է կարգի 7-րդ կետով նախատեսվող հատուցման համատեքստում:


2.3. Կարգի 5-րդ կետով նախատեսվում է, որ արձանագրությունը ստորագրում են հսկիչ գնում կատարող անձինք և տնտեսվարող սուբյեկտի անունից ապրանքներ վաճառող, ծառայություններ մատուցող և (կամ) դրամական հաշվարկ կատարող աշխատողը: Արձանագրության մեկ օրինակը հանձնվում է տնտեսվարող սուբյեկտի ղեկավարին կամ նրան փոխարինող պաշտոնատար անձին, որն արձանագրության ստորին հատվածում նշում է իր անունը, ազգանունը, ստորագրում  և կնքում (կնիքի առկայության դեպքում), իսկ առարկություններ ունենալու դեպքում 3 օրացուցային օրվա ընթացքում դրանք գրավոր ներկայացնում է Ծառայություն: 


Անհրաժեշտ է կանոնակարգել ընդհանրապես արձանագրությունները չստորագրելու հետ կապված հարցերը, մասնավորապես, ապրանքներ վաճառող կամ դրամական հաշվարկ կատարող աշխատողի կողմից արձանագրությունը չստորագրելու հետ կապված հարցերը (նաև այն դեպքում երբ տնտեսավարող սուբյեկտի ղեկավարը ստորագրում է արձանագրությունը): Այս հարցը առավելապես կարևորվում է պայմանավորված այն հանգամանքով, որ կարգի 7-րդ կետին համապատասխան ծախսերի հատուցում ստանալու համար անհրաժեշտ է ներկայացնել արձանագրության պատճեները: 


Միաժամանակ, կարգի 5-րդ կետում նշված ձևակերպման դեպքում ստացվում է, որ արձանագրությունը մեկ օրինակը, որի վրա ստորագրում և (կամ) որը կնքում է տնտեսավարող սուբյեկտի ղեկավարը, չի վերադարձվում հսկիչ գնում կատարող (արձանագրություն կազմող) անձին, մինչդեռ անհրաժեշտ է նախատեսել, որ արձանագրության ստորագրված և կնքված 1 օրինակը վերադարձվում է հսկիչ գնում կատարող (արձանագրություն կազմող) անձին:


Անհրաժեշտ է նաև սահմանել հսկիչ գնում կատարելուց հետո արձանագրության կազմման հստակ ժամկետներ: Այն պետք է համապատասխանեցվի նաև դիտարկման անցկացման ժամկետների հետ: 

3. Կարգի 7-րդ կետով նախատեսվում է, որ ծախսերի փոխհատուցում ստանալու համար հսկիչ գնում կատարած պաշտոնատար անձը մեկօրյա ժամկետում ծառայության պետին է ներկայացնում զեկուցագիր` կցելով, մասնավորապես, ապրանքների գնման ՀԴՄ կտրոնը կամ վճարումը հաստատող այլ փաստաթուղթ: Անհրաժեշտ է կանոնակարգել նաև հսկիչ գնման հատուցման հարցերը բոլոր այն դեպքերում, երբ վճարումը հավաստող փաստաթղթեր չեն տրամադրվել կամ օրինակ «Հսկիչ-դրամարկղային մեքենաների կիրառման մասին» ՀՀ օրենքի 4-րդ հոդվածի 2-րդ մասին համապատասխան ՀԴՄ կիրառումը պարտադիր չէ և վճարումը հավաստող այլ փաստաթուղթ չի տրամադրվել:

4. Կարգի 12-րդ կետով նախատեսվում է, որ վաճառողը (դրամական հաշվարկներ իրականացնողը), բացառությամբ ՀՀ օրենսդրությամբ նախատեսված դեպքերում, ընդունում է ապրանքները, վերադարձնում ստացված գումարը կատարված գործարքի փաստացի պայմաններով (վերադարձված ապրանքների համար վճարված գումարները չեն ներառվում իրացումից ստացված հասույթի մեջ), անկախ ՀՀ օրենսդրությամբ սահմանված կարգով հաշվարկային փաստաթուղթ դուրս գրելու հանգամանքից կամ հաշվարկային փաստաթղթում նշված գումարից: Հսկիչ գնմամբ ձեռք բերված այն ապրանքները, որոնց մասով տրամադրվել է ՀԴՄ կտրոն, վերադարձի հետ կապված հարաբերությունները  (ՀԴՄ-ի մասով, ներառյալ իրացումից հասույթում նշված գործարքը չներառվելը) կանոնակարգված են ՀՀ կառավարության 26.08.2004թ. N1325-Ն որոշմամբ: Ինչ վերաբերում է ընդհանրապես ՀԴՄ կիրառման դեպքերից բացի վերադարձված ապրանքների համար վճարված գումարներն իրացումից ստացված հասույթի մեջ չներառելուն (անկախ ՀՀ օրենսդրությամբ սահմանված կարգով հաշվարկային փաստաթուղթ դուրս գրելու հանգամանքից կամ հաշվարկային փաստաթղթում նշված գումարից), ապա նշված դրույթը, ռիսկերը մեղմելու և ընթացակարգային առումով, լրացուցիչ քննարկման կարիք ունի:
	1. Առաջարկությունն ընդունվել է:
2. Առաջարկություններն  ընդունվել են:

3.  Առաջարկությունը չի ընդունվել քանի որ «Հսկիչ-դրամարկղային մեքենաների կիրառման մասին» ՀՀ օրենքի 4-րդ հոդվածի 2-րդ մասի զ)  կետի համապատասխան ՀԴՄ կիրառումը պարտադիր չէ առևտրի իրականացման վայրերում (առևտրի կենտրոններում, սպառողական ապրանքների շուկաներում, գյուղատնտեսական արտադրանքի շուկաներում, տոնավաճառներում և ցուցահանդես-վաճառքի անցկացման վայրերում) գտնվող բաց վաճառասեղաններից գյուղատնտեսական արտադրանքի վաճառքի ժամանակ: «Սննդամթերքի անվտանգության մասին» ՀՀ օրենքի 15.1-րդ հոդվածի 7-րդ մասի համաձայն՝ լիազոր մարմինը դիտարկման ընթացքում սննդամթերքի, սննդամթերքի հետ շփվող նյութերի, սննդային ու կենսաբանական ակտիվ հավելումների մակնշման մեջ առկա տեղեկատվության համապատասխանությունը որոշելու նպատակով կարող է իրականացնել նաև հսկիչ գնում, իսկ վերոգրյալ առևտրի իրականացման վայրերում վաճառվում է չմակնշված և առանց սպառողական տարայի գյուղատնտեսական արտադրանք:
4. Առաջարկություններն  ընդունվել է:


	1.Նախագծում կատարվել է համապատասխան փոփոխություն:

2. Նախագծում կատարվել է համապատասխան փոփոխություններ:

3. Նախագծում փոփոխություն չի կատարվել:
4.Նախագծում կատարվել է համապատասխան փոփոխություններ:



	ՀՀ կառավարության աշխատակազմ 10.08.2012թ.

թիվ 02/23.6/11341-12 հանձնարարական
	1. Նկատի ունենալով, որ հսկիչ գնումը ևս կազմակերպության նկատամամբ հսկողություն կամ վերահսկողոթւյուն իրականացնելու ձև է, ապա ՀՀ Սահմանադրության 83.5-րդ հոդվածի համաձայն դա կարող է կատարվել միայն օրենքով սահմանված կարգով:
2. Կարգի 3-13-րդ կետերը որևէ կապ չունեն հսկիչ գնման իրականացման հետ: Տվյալ խնդիրները պետք է կարգավորվեն այլ իրավական ակտով, քանի որ օրենքի պահանջը և կարգը վերաբերվում են միայն հսկիչ գնման իրականացման գործընթացին: Բացի այդ չկա հստակ գնման իրականացման կարգ: Մասնավորապես չեն սահմանված ապրանքատեսակը որոշելու, ապրանքը վերցնելու կարգերը, ապրանքի քանակի հարցերը: Բացի այդ պարզ չէ թե որ պահին է կազմակերպությանը տեղեկացվում հսկիչ գնման մասին՝ մինչև ապրանքը որոշելը թե արդեն որոշված ապրանքի համար դրամարկղում վճարում կատարելը, թե վճարումը կատարելուց հետո: ՈՒստի գտնում եմ, որ պետք է մանրակրկիտ սահմանել գնման կարգ: 
3. Գտնում եմ նաև, որ պետք է սահմանել, թե ինչ ժամկետում պետք է հսկիչ գնման արդյունքների մասին տեղեկացվի կազմակերպությանը՝ անկախ այն հանգամանքից թե այն դրական է կամ բացասական: 
4. Առաջարկվում է նաև ցանկացած հսկիչ գնման վերաբերյալ գրառում կատարվի մատյա​նում: 


	   1.«Սննդամթերքի անվտանգության պետական ծառայության» մասին ՀՀ օրենքի 15.1-րդ հոդվածի 7-րդ մասի համաձայն՝ լիազոր մարմինը դիտարկման ընթացքում սննդամթերքի, սննդամթերքի հետ շփվող նյութերի, սննդային ու կենսաբանական ակտիվ հավելումների մակնշման մեջ առկա տեղեկատվության համապատասխանությունը որոշելու նպատակով կարող է իրականացնել նաև հսկիչ գնում, որի անցկացման կարգը սահմանում է Հայաստանի Հանրապետության կառավարությունը:
2. Առաջարկությունն ընդունվել է:
3.«Սննդամթերքի անվտանգության պետական ծառայության» մասին ՀՀ օրենքի 15.1-րդ հոդվածի համաձայն հսկիչ գնումն իրականացվում է դիտարկման ընթացքում, իսկ դիտարկման, այդ թվում հսկիչ գնման  արդյունքների վերաբերյալ տեղեկացվում է տնտեսավարող սուբյեկտին, միաժամանակ տեղադրվում են լիազոր մարմնի պաշտոնական ինտերնետային կայքում:
4. Աաջարկությունն ընդունվել է:
	2. Նախագծում կատարվել են համապատասխան փոփոխություններ:

4. Նախագծում կատարվել է համապատասխան փոփոխություն:








